
Уҡытыу рус телендә алып барылған мәктәптәрҙең 3 класс өсөн башҡорт теленән эш программаһы «Рәсәй Федерацияһы халыҡтары телдәре тураһында» законы, Рәсәй Федерацияһының «Мәғариф тураһында» законы, «Башҡортостан Республикаһы халыҡтары телдәре тураһында» законы, Башҡортостан Республикаһының «Мәғариф тураһында» законы, Милли белем биреү концепцияһына ярашлы төҙөлдө.
Программа бөтәһе 35 сәғәткә планлаштырылған. Аҙнаһына 1 сәғәт иҫәбенән. 
Төҙөүсеһе: Мөсәлимова Гөлнар Сабит ҡыҙы.
Дәреслек: Нафиҡова З.Ғ., Мортазина Ф.Ф. Башҡорт теле: Уҡытыу рус телендә алып барылған мәктәптәрҙең 3- се класы уҡыусылары өсөн дәреслек. - Өфө : Китап, 2017. 
Программа кимәле : базис.
Башҡорт теленән программа «Рус телле мәктәптәрҙә башҡорт телен туған тел булараҡ өйрәнеүсе башланғыс кластар өсөн башҡорт теленән эш программалары» нигеҙендә төҙөлдө. Төҙөүселәре 3.М.Ғәбитова, М.Ф.Абдуллина һ.б. - Өфө, "Китап" 2011.
Башҡорт теленә өйрәтеүҙең маҡсаты һәм бурыстары:
1. Уҡыусыларҙы башҡорт әҙәби телендә дөрөҫ һөйләшергә, өйҙә, йәмәғәт урынында, хеҙмәт процессында башҡорт әҙәби телен практик файҙаланырға өйрәтеү.
2. Башҡорт теленең фонетик, лексик, грамматик нормалары буйынса белем һәм күнекмәләр биреү.
3. Башҡорт телендә нәшер ителә торған гәзит-журналдарҙы, әҙәби китаптарҙы үҙ аллы уҡып аңлау күнекмәләре биреү.
4. Үҙ фекереңде билдәле кимәлдәбәйләнешле и геп һөйләй һәм үҙ-ара яҙа алыу күнекмәләрен формалаштырыу.
5. Балаларҙа туған телгә ихтирам тәрбиәләү, уларға илһойәр һәм интернациональ тәрбиә биреү. 
Уҡыу предметына дөйөм характеристика.
Башҡорт теле - башҡорт халҡының аралашыу, һөйләшеү теле. Ул үҙ-ара фекер алышыу хеҙмәтен үтәй. Башҡорт теле дәреслеге башланғыс кластарҙа тематик принцип буйынса төҙөлә. Унда күп милләтле Башҡортостан Республикаһы, уның халҡы, мәҙәниәте, сәнғәте, халыҡтың үҙенсәлекле йолалары, башҡорт еренең байлыгы. үҫемлектәр һәм хайуандар тураһында әҙәби әҫәрҙәр, төрлө характерҙағы текстар, телмәр үҫтереү материалдары бирелә. Темалар һайын грамматик белешмәләр тәҡдим ителә. Шулар менән бер рәттән миҙгелгә йәки темаға бәйле йомаҡтар, мәҡәлдәр, әкиәттәр, йырҙар ҙа бирелә. 
Уҡыу предметының уҡыу планындағы урыны.
Базис уҡыу планына ярашлы. Рәсәй Федерацияһының дөйөм белем биреү мәктәптәрендә туған (башҡорт)тел һәм әҙәбиәт предметын өйрәнеүгә 3 класта бөтәһе 35 сәгәткә (аҙнаға 1 сәғәт иҫәбенән) бүленә.
 Уҡыусыларҙың белем кимәленә талаптар 
Телмәр күнекмәләре
1. һүрәтләү, хикәйәләү тибындағы текстарҙы тыңлау һәм аңлап ҡабул итеү:
· текстың планын төҙөү;
· текстың йөкмәткеһен план буйынса һөйләү, билдәле ситуацияла тексты ижады дауам итеү.
2. Тексты дөрөҫ, аңлы, тасуири уҡыу:
· тексты мәғәнәүи өлөштәргә бүлеү, уларға исем биреү, план төҙөү;
· гәзит-журналдарҙан, китаптарҙан материал йыйып, хикәйә төҙөү;
· әҫәрҙән кәрәкле өлөштәрҙе һайлап ала белеү;
· текстан аңлашылмаған һүҙҙәрҙе табыу, һүҙлектәр менән эш итә белеү.
3. Хәрефтәрҙе дөрөҫ һәм матур яҙыу, дөрөҫ тоташтырыу:
· Ижади диктанттар, өйрәтеү изложениелары һәм иншалар яҙыу;
· Иптәшең яҙғанын һәм үҙ яҙмаларыңды тикшереү, камиллаштыра белеү күнекмәләре.
4. Өйҙә башҡортса гәзит-журналдар, китаптар уҡыу һәм класта шулар тураһында фекер алышыу (кластан тыш уҡыу күнекмәләре). 
Уҡыу-уҡытыу программаһында планлаштырылған һөҙөмтәләрҙең үҙләштерелеүен баһалау
1. Класта һәм өйҙә башҡарыла торған яҙма эштәр өйрәтеү һәм тикшереү характерында була. Уларға түбәндәгеләр инә:
· башҡорт теленән төрлө типтағы күнегеүҙәр;
· тәржемә эштәре (башҡорт теленән рус теленә һәм киреһенсә);
· дәреслектәрҙәге әҙәби текстарға пландар төҙөү;
· һорауҙарға яҙма яуаптар һәм иншалар;
· тел һәм әҙәби материалдар буйынса аналитик һәм дөйөмләштереү тибындағы схемалар, проекттар һ.б. төҙөү.
2. Башҡорт теленең ағымдағы, сирек йәки йыл аҙа! ында, шулай уҡ уҡыу йылы башында инеү диктанты, ҙур темаларҙан һуң йомғаклау контроль эштәре үткәрелә. Ағымдағы контроль эштәр программаның өйрәнелгән материалын үҙләштереүҙе тикшереү маҡсатында уҙғарыла. Уларҙың төрө һәм үткәреү йышлығы өйрәнелә торған материалдың ҡатмарлылығынан, уҡыусыларҙың белем кимәленән сығып билдәләнә. Ағымдағы контроль эштәр өсөн уҡытыусы йә тотош дәресте, йә уның бер өлөшөн генә файҙалана ала.
3. Уҡыу йылы башында инеү диктанты, сирек һәм йыл аҙағында йомғаҡлау контроль эштәре мәктәп администрацияһы менән берлектә төҙөлгән график буйынса үткәрелә. Контроль эштәрҙе сиректең беренсе көнөндә һәм дүшәмбелә үткәреү тәҡдим ителмәй.
Программа материалының үҙләштереү кимәле уҡыусыларҙың дәрестәрҙә телдән биргән яуаптарына һәм яҙма эштәренә ҡарап баһалана. Бының өсөн башҡорт теленән 4-се класта түбәндәге күләмдә контроль эштәр, яҙма эштәр үткәреү ҡарала:
Яҙма эш төрҙәре (изложение,инша) яҙыу уҡыусыларҙың уҡыу кимәленә, белеменә, мөмкинселегенә ҡарап уҡытыусы ҡарамағын ҡалдырыла һәм улар урынына шул уҡ күләмдә түбәндәге яҙма эштәр үткәрергә мөмкин: 
-карточкалар менән эш; 
-тест;
-һүрәт буйынса һөйләмдәр төҙөү;
-текста һөйләмдәрҙә һүҙҙәр тәртибе;
-терәк текстар менән инша яҙырға өйрәнеү;
-һүҙлек диктанты;
-һөйләмдәр төҙөү;
-һүҙлек менән эш;
-һүрәтләү иншаһы;
-слайд төҙөү: шәжәрәләр, минең ғаиләм...

УҠЫУ  ПРЕДМЕТЫН  ҮҘЛӘШТЕРЕҮҘЕҢ   ШӘХСӘН, МЕТАПРЕДМЕТ,  ПРЕДМЕТ  ҺӨҘӨМТӘЛӘРЕ
А. Шәхси сифаттарҙы үҫтереү. 
1. Үҙ аллы эш итеү, белем алыу процесына етди һәм яуаплы ҡарау;
2. Атай-әсәйгә, тиҫтерҙәренә, уҡытыусыларға, яҡындарына, мәктәп хеҙмәткәрҙәренә иғтибарлы һәм ихтирамлы булыу;
3. Мәктәп йыһаздарына, уҡыу әсбаптарына ҡарата һаҡсыл булыу;
4. Тыуған илде яратыу, ерҙе, телде һаҡлау;
5. Һаулыҡты нығытыу. 
6. Ҡунаҡта, кинола йәки экскурсия һәм башҡа йәмәғәт урындарында әҙәпле булыу, файҙалы ял итеү;
7. Кеше менән аралашыу этикетын үҙләштереү.
Б. Предмет һөҙөмтәләре.
1. Уҡытыусы уҡыған йәки һөйләгән, үҙе уҡыған тексты аңлай алыу.
2. Уҡыған әҫәр, картина, экскурсия, ҡараған фильм, билдәле ситуация буйынса әңгәмәлә ҡатнаша алыу.
3. Тексты шыма, аңлы, дөрөҫ, тотош һүҙләп уҡыу; логик баҫымдарҙы, паузаларҙы дөрөҫ әйтеү. 
4. Һүҙ төркөмдәрен айыра белеү. 
В. Универсаль уҡыу эш төрҙәрен үҙләштереү.
1. Үҙ аллы белем алыу, мәғлүмәт йыйыу һәм уларҙы ҡуллана белеү.
2. Дәрес барышында уҡытыусы менән берлектә эшләү; дәрескә маҡсат ҡуйыу һәм уны дәрес һуҙымында күҙ уңында тота белеү һәм тормошҡа ашырыу, эште дөрөҫ планлаштырыу, эҙләнеү эше алып барыу. 
3. Эҙләнеү эше һөҙөмтәләре буйынса презентация эшләү.
4. Тиҫтерҙәре һәм оло кешеләр менән итәғәтле һөйләшеү, кеше менән мөнәсәбәт ҡороу оҫталығын үҙләштереү.
5. Эшләгән эштәрен дөрөҫ баһалау һәм кәрәк саҡта төҙәтмәләр индереү.

УҠЫУ  ПРЕДМЕТЫНЫҢ  ПРОГРАММАҺЫ  ЙӨКМӘТКЕҺЕ
Фонетика һәм орфоэпия. Өндәр һәм хәрефтәр. Өндәрҙең һуҙынҡыларға һәм тартынҡыларға бүленеше. Ҡалын һәм нәҙек һуҙынҡылар. Яңғырау һәм һаңғырау тартынҡылар. Һүҙҙәрҙө тартынҡыларҙың сиратлашыуы {китап – ки табы, ҡалаҡ- ҡалағы). Нәҙек һәм ҡалын һуҙынҡылар. Һүҙҙәргә фонетик анализ.
 Һүҙ составы. Һүҙ составы (тамыр һәм ялғауҙар). Тамырҙаш һүҙҙәр. Уларҙың тамыры. Яһаусы һәм үҙгәртеүсе ялғауҙар. һүҙьяһалыш. Ҡушма һүҙҙәр. Ҡушылып яҙылыусы ҡушма һүҙҙәр. Ҡабатлау юлы менән йәки парлап яһалған ҡушма һүҙҙәр. Ҡушма һүҙҙәрҙең дөрөҫ яҙылышы. Ҡушма һүҙҙәрҙә ҡалын (ъ) һәм нәҙек (ь) айырыу билдәләренең яҙылышы. Һүҙҙәргә составы буйынса анализ. Һүҙ төҙөлөшө. Һүҙҙең тамыры. Тамыр нигеҙле һүҙҙәр. Һүҙ нигеҙе тураһында төшөнсә. Яһалма һәм ҡушма һүҙҙәр. Ялғауҙар.
Орфография һәм пунктуация. Ялғауҙарҙың дөрөҫ яҙылышы. Ялғау ҡушылғанда бер иш тартынҡыларҙың килеп сығышы. Тамыр һүҙҙәрҙәге о-ө, ы-е хәрефтәренең ялғау ҡушҡанда ла һаҡланыуы. О-ө, ы-е хәрефтәренең тамыр һүҙҙәрҙә яҙылмау осраҡтары (тупраҡ, япрағы).Нәҙеклек билдәһенә бөткән һүҙҙәрҙә ялғауҙарҙың яҙылышы. Грамоталы күсереп яҙыу. Диктант, өйрәтмә изложение, мини инша.
Морфология. Үҙ аллы һүҙ төркөмдәре. Ярҙамсы һүҙҙәр.
Предмет атамаһы. Уны һөйләмдә ҡулланыу. Исемдең һорауҙары. Яңғыҙлыҡ исемдәр. Кешенең исем-фамилияһының, хайуан ҡушаматтарының, ер-һыу атамаларының, китап һәм газета-журнал исемдәренең ҙур хәреф менән яҙылышы.Билдәне белдергән һүҙҙәр. Уларҙың исем алдынан килеүе, телмәрҙәге әһәмиәте.Хәрәкәтте белдереүсе һүҙҙәр. Һөйләмдә уларҙы таныу, дөрөҫ һорау ҡуйыу. Был һүҙҙәрҙең һөйләмдә хәбәр ролен үтәүе.
Ярҙамсы һүҙҙәр. Ярҙамсы һүҙҙәрҙең дөрөҫ яҙылышы.
Синтаксис. Һүҙҙәрҙе, һүҙбәйләнештәрҙе, һөйләмдәрҙе таныу, уларҙың оҡшаш һәм айырмалы яҡтары. һөйләмде һүҙбәйләнештәргә тарҡатыу. Һөйләмдә һүҙҙәр тәртибе. һөйләү маҡсатына ҡарап, һөйләмде өс төргә бүлеү: хәбәр, һорау һәм өндәү. Һөйләмдең баш һәм эйәрсән киҫәктәре. Һөйләмдең тиң киҫәктәре. Һөйләмгә синтаксик анализ.
Лексика. Һүҙҙәрҙең лексик һәм грамматик мәғәнәһе. Тура һәм күсмә мәғәнәле һүҙҙәр. Синонимдар, антонимдар, омонимдар. Нығынған һүҙбәйләнештәрҙең мәғәнәһен аңлатыу, улар менән һөйләмдәр төҙөү.
Телмәр һәм уның төрҙәре. Һөйләү телмәре. Диалог. Әңгәмәсе менән диалог ҡороу. Аралашыу оҫталығын шымартыу. Монолог. Уны һөйләү оҫталығы (логик эҙмә-эҙлелек һәм тасуирилыҡ). Эске телмәр.
Телмәр үҫтереү. Бәйләнешле телмәр. Текст. Уның мәғәнәүи өлөштәре. Абзац. Ҡыҙыл юл. Идея-тематик йөкмәтке. Текст йөкмәткеһенең планын төҙөү. Тексты һөйләү. Инша, изложение. Телмәр этикеты.

      Уҡыу пронесын уҡыу-уҡытыу методик һәм матди-техник яҡтан тәьмин итеү
1. Усманова М. Г. Башҡорт теле грамматикаһы таблицаларҙа һәм схемаларҙа.
2. Толомбаев Х.А., Дәүләтшина М. С., Сиразетдинов 3. Ә. Башҡортса өйрәнәйек. Урыҫ мәктәптәренең 1-4 - се синыфтары өсөн башҡорт теленән электрон дәреслек. - Өфө; Мәғариф министрлығы. 2003.
3. Аслаев Т. Х.. Атнаголова С.В. Телмәр үҫтереү буйынса сюжетлы картиналар.-Өфө:Китап, 1996.
4. Башҡорт теле таблицаларҙа, схемаларҙа һәм ҡағиҙәләрҙә. Әбүбәкирова З.Ф. – Өфө, 2006.
5. Башҡорт әҙәбиәте буйынса аудио-видеоәсбап.-Өфө: Башҡортостан Республикаһының Мәғәриф министрлығы, 2005
6. Башҡорт теле грамматикаһы таблицаларҙа. Фонетика. Морфология. - Башҡортостандың бәләкәй даһийы. Өфө: «Эдвис» уҡытыу - методика үҙәге, 2008.
7. һүҙлектәр. 
Материаль-техник ҡулланмалар
· телевизор;
· видеомагнитофон;
· DVD;
· компьютер; 
Төп әҙәбиәт
1. Нафиҡова З.Ғ., Мортазина Ф.Ф. Башҡорт теле: Уҡытыу рус телендә алып барылған мәктәптәрҙең 3- се класы уҡыусылары өсөн дәреслек. - Өфө : Китап, 2017. 
2. Башҡорт теленән диктанттар йыйынтығы. 1-4-се класс уҡытыусылары өсөн ҡулланма. Сәлихова М.Т., Шафикова С. Х. - Өфө: Китап. 1997.
3. Башҡорт теленән изложение текстары йыйынтығы. 1- 4 - се класс уҡытыусылары өсөн ҡулланма- Өфө : Китап, 2006 . 
Өҫтәлмә әҙәбиәт
1. Ғәбитова З.М. Телмәр үҫтереү дәрестәре. - Өфө: Китап, 2009.
2. Башҡортса-русса мәҡәлдәр һәм әйтемдәр һүҙлеге. - Өфө: Китап, 1994.
3. Әбүбәкирова З.Ф., Әбүбәкирова Х.Е., Дилмөхәмәтов М.И. Мин башҡортса уҡыйым - Өфө: Китап. 2007.
4. Тел төҙәткестәр, тиҙәйткестәр, һанамыштар. Төҙөүселәре: Иҫәнғолова Ә.Ф., Дәүләтҡолова Г.Ш. - Өфө: Эшлекле династия, 2008.
5. «Башҡортостан уҡытыусыһы», «Аҡбуҙат». «Аманат» журналдары; "Йәншишмә", "Нарыштау" гәзиттәре.
6. Ял минуттары өсөн күнегеүҙәр. Методик ҡулланма. Төҙөүселәр: Иҫәнғолова Ә.Ф., Дәүләтҡолова Г.Ш. - Өфө: Эшлекле династия, 2008.
7. Туғыҙбаева Ф. Мин уҡырға яратам.Өфө: Китап,2009.
8. Туғыҙбаева Ф.Беҙ уҡырға өйрөнобеҙ.Өфө: Китап.2008.
9. Әкиәт -хыял асҡысы,йомаҡ- зиһен асҡысы Өфө: Китап,2007.
10. Рус телле мәктәптәрҙә башҡорт телен туған тел булараҡ өйрәнеүсе башлангыс кластар өсөн башҡорт теленән эш программалары» нигеҙендә төҙөлдө. Төҙөүселәре З.М.Ғәбитова. М.Ф.Абдуллина һ.б. - Өфө, "Китап" 2011.. 












КАЛЕНДАРНО-ТЕМАТИК ПЛАН
БАШҠОРТ ТЕЛЕ  3 КЛАСС
ЙЫЛЫНА 35 СӘҒӘТ (АҘНАҺЫНА 1 СӘҒӘТ ИҪӘБЕНӘН)

	№
	Тема
	Сәғәт һаны
	Дата
	Иҫкәрмә

	
	
	
	план
	үткәр
	

	1
	Телмәр төрҙәре. Нимә ул телмәр?
	1
	2.09
	
	

	2
	Һөйләу телмәре. Диалог. М онолог
	1
	9.09
	
	

	3
	Яҙма телмәр. Яҙыу, һөйләү
	1
	16.09
	
	

	4
	Эске телмәр (уйлау, хыялланыу,ы м- ишара,йөҙ мимикаһы)
	1
	23.09
	
	

	5
	Текст тураһында дөйөм  төшөнсә
	1
	30.09
	
	

	6
	Нимә ул текст? Текст өлөштәре.
	1
	7.10
	
	

	7
	Кусереп языу. Тере сәғәттәр.
	1
	14.10
	
	

	8
	Хаталар өҫтөндә эш. Нимә ул hөйләм?
	1
	21.10
	
	

	9
	һөйләм  киҫәктәре
	1
	11.11
	
	

	10
	Йыйнаҡ  hөйәм.Тарҡау hөйләм.
	1
	18.11
	
	

	11
	Бер һәм күп мәғәнәле һүҙҙәр
	1
	25.11
	
	

	12
	Синоним. Антоним. Омоним
	1
	2.12
	
	

	13
	Тамырҙаш һүҙҙәр.  Яһалма һүҙҙәр.
	1
	9.12
	
	

	14
	Ижек. Һүҙҙе юлдан юлға күсереү ҡағиҙәләре
	1
	16.12
	
	

	15
	Диктант. Башҡорт аты.
	1
	23.12
	
	

	16
	Хаталар өҫтөндә эш. Өн hәм хәреф
	1
	30.12
	
	

	17
	Башҡорт алфавиты. Башҡорт теленең узенсәлекле  өндәре
	1
	20.01
	
	

	18
	Төп башҡорт һүҙҙәре. Yҙләштерелгән hүҙҙәр 
	1
	27.01
	
	

	19
	Һуҙыңҡы өндәр. Уларзың дөрөҫ яҙылышы
	1
	3.02
	
	

	20
	Нәҙек hузыңҡылар. Ҡалын hузынҡылар
	1
	10.02
	
	

	21
	Тартыңҡы өндәр.
	1
	17.02
	
	

	22
	Тартыңҡы өндәрзең яhалышы
	1
	24.02
	
	

	23
	Тартыңҡы өндәрзең сиратлашыуы
	1
	3.03
	
	

	24
	Күсереп яҙыу. Шыршы турғайҙары.
	1
	10.03
	
	

	25
	Хаталар өҫтөндә эш. Исем турhында төшөнсә
	1
	17.03
	
	

	26
	Исемдәрҙең hан менән узгәреше.
	1
	24.03
	
	

	27
	Исемдәрҙең килеш менән узгәреше.
	1
	7.04
	
	

	28
	Ҡылым. Ҡылымдарзың заман менән үзгәреше
	1
	14.04
	
	

	29
	Ҡылымдарзың заман менән үзгәреше
	1
	21.04
	
	

	30
	Сифат тураһында дөйөм төшөнсә
	1
	28.04
	
	

	31
	Сифат дәрәжәләре.
	1
	5.05
	
	

	32
	Диктант. Бесәйем.
	1
	12.05
	
	

	33
	Хаталар өҫтөндә эш. Алмаш .
	1
	19.05
	
	

	34-35
	Yтелгәндәрҙе ҡабатлау.  Йәй. Йомғаҡлау дәресе
	1
	26.05
	
	






Приложение
1-се сирек
1-се контроль эш (инеш).
Күсереп яҙыу
Тере сәғәттәр.
Минең олатайым тәбиғәтте бик ярата. Уны яҡшы белә. Миңә лә тәбиғәт тураһында ҡыҙыҡлы нәмәләр һөйләй. Шуларҙың ҡайһы берҙәрен һеҙгә лә әйтәйем әле.
Аяҙ көндәрҙә һәр сәскә билдәле бер сәғәттә тажын аса, йоҡонан уяна. Мәк сәскәһе иртәнге сәғәт биштә асыла. Ә киске сәғәт етелә ябыла. (44 һүҙ.)
Эш.
 1. Үҙең белгән өс сәскә исемен ижеккә бүлеп яҙ. 
2. Һинең ҡартатайыңдың (олатайыңдың) исеме кем?

Диктант
Мышы балаһы.
Кисә малайҙар урманға барҙылар. Улар унда бәләкәй генә мышы балаһын күрҙеләр. Оло мышы ҡайҙалыр киткән. Ел иҫкәндә ҡыуаҡтар ҡыштырлай. Тауышты ишетеп мышы быҙауы ҡурҡып ҡуя. Уның нәҙек аяҡтары ҡалтырай. Быҙау әсәһенә тауыш бирә. Әсәһе ишетмәй. Оҙаҡламай быҙауҡай ҡыуаҡтар араһына инеп юғалды.

Һүҙлек диктанты
Ҡуян, йомран, йүгерә, еүешләнде, төйөнсөк, ваҡыт, Муйнаҡ, тейен, эшсе, Өфө, айыу, юрған, уҡыусы, күләүек, баҫыу.


Тест
1.  Ике өндө белдергән хәрефе булған һүҙҙәрҙе билдәлә.
а) ҡурмас, б) юлдаш, в) уңған, г) ялбыр, ғ) еңмеш, д) терәк, е) юғалыу, ж) лётчик, з) ёлка, и) бирешмә, й) ентекле, к) шахтёр

2.  Транскрипцияла   бирелгән   һүҙҙәрҙә   я,   ю,   е,   ё хәрефтәре менән тамғаланырға тейешле өндәрҙең аҫтына һыҙ.
[йарыш], [йэңэүсе], [тэйэш], [йурамал], [йүгэрә], [бэйә], [йэтмэш], [тэгэүсэ], [тайаныс], [тыйыла], [туйасаҡ], [майаҡ], [йэгэрмэ], [йуғалтыу], [йөрәк], [бэйэк], [сэйәлэк], [йаңылыш], [йэвәк], [тэйэн], [йурғалай], [йалҡынлы], [әсәйэм], [йуйғыс], [йэкән]



















2-се контроль эш. 
2-се сирек
Диктант
Башҡорт аты.
Ер йөҙөндә ике йөҙ иллегә яҡын тоҡом ат бар. Шулар араһында башҡорт аты көслө һәм талымһыҙ булыуы менән бүтән тоҡомдарҙан ныҡ айырыла. Башҡорт тоҡомо далалы ерҙә лә, таулы-урманлы яҡтарҙа ла йәшәй. Сасҡау һыуыҡҡа ла, йәйге селләгә лә бирешмәй. Тауҙарға еңел артыла. Тибендә үҙенә аҙыҡ таба. Һыуҙың таҙаһын ғына эсә. Бесән менән һоло ғына ашай.
Эш.
1. Юлдан-юлға күсереп булмай торған ике ижекле һүҙҙәрҙе айырып яҙ.
1. Ике өндө белдергән хәрефтәрҙең аҫтына һыҙ.
1. Һуңғы һөйләмдә ярҙамсы һүҙҙең аҫтына һыҙ.
Һүҙлек диктанты
Япраҡ, йоҙаҡ, йүнәлеш, болоттар, Ағиҙел, бесәйем, түңәрәк, ерек, эремсек, Сибай, йылға, йәшел, бүрәнә, туған тел, юлдар.
Күсереп яҙыу
Миләүшә.
Яҙ килде. Йәшел үлән шытып сыҡты. Ағастар япраҡ ярҙы. Бал ҡорттары алма ағасына ҡунып ҡаранылар. Ләкин ағастар сәскә атмағандар әле.
Ҡорттар ҡыуаҡ төбөндәге зәңгәр сәскәне күреп ҡалды. Был миләүшә сәскәһе ине. Ул ҡорттарҙы хуш еҫе, тәмле балы менән һыйланы. (39 һүҙ.)
Эш. 
1. Тәүге ике һөйләмдең һыҙмаһын һыҙ.
2. Текста предметтың атамаһын белдергән һүҙҙәрҙең аҫтына һыҙ.
Эш.
1.Текста предметтың хәрәкәтен белдергән һүҙҙәрҙең аҫтына ике тура һыҙык һыҙ.
2. Тәүге өс һөйләмдә эйәне, хәбәрҙе билдәлә.

























3-сө сирек
3-сө контроль эш 
Диктант.
Шыршыҡай.
Ҡар көнө буйы яуҙы. Эре ябалаҡ ҡарҙар  бөтә донъяны аҡҡа буяны. Ер өҫтө ҙур аҡ юрған ябынды. 
Шыршы ағастарын ҡар баҫты. Уларҙың ботаҡтары аҫҡа эйелде. Ваҡ ҡыуаҡтарҙың остары ғына күренә.
Шыршы ботағына һайыҫҡан килеп ҡунды. Ағастан ҡар һыпырылып төштө. Барлыҡ ҡар аҫҡа сәселде. Һайыҫҡан шыҡырыҡлап нимәлер һөйләне лә, осоп китте. Шыршы ботағы еңеләйеп ҡалды.
Эш.
1. Транскрипциялағы һүҙҙәрҙе хәрефтәр менән яҙ.
[йауҙы], [буйаны], [йурған], [уаҡ], [йэңэлйэп], [кэйэм].
1. Тәүге абзац һөйләмдәренең баш киҫәктәрен билдәлә.
Һүҙлек диктанты
Ҡайын, тиҙҙән, ноябрҙә, йонсоу, Салауат Юлаев, епшек, юғалды, йәйен, дүртмөйөш, оҙонлоғо, йүгән, ялҡау, бейеү, еләк, эҙҙәр, Мәскәү.
Күсереп яҙыу
Шыршы турғайҙары.
Һеҙҙең ҡыш көнө урманда булғанығыҙ бармы? Йәмле лә һуң ҡышҡы урман! Айырыуса шыршы һәм ҡарағайҙар күркәм булалар. Уларҙың ботаҡтарында матур булып ҡар ята. Бейек шыршыларҙың ботаҡтарында оялар күргәнегеҙ бармы? Унда шыршы турғайҙары оя яһайҙар. Улар сатлама һыуыҡтарҙа ла  геү килеп уйнайҙар. Шыршы турғайҙары шыршы тубырсыҡтарының орлоғон ашайҙар. Улар ҡыш көнө бала сығаралар. Балалары йәйҙе ҙурайып ҡаршылайҙар. 
Эш.
1. Текстағы һорауҙарға яуап яҙ.
1. Ауыл һәм урман һүҙҙәрен күплектә яҙ.

























4-се сирек
4-се контроль эш 
Диктант
Бесәйем.
Минең бесәйем һоро төҫтә. Уның ҡолаҡтары һаҡ, оҙон мыйыҡтыры тырпайып тора. Бесәйемдең йомшаҡ туны ебәк ке-ек йылҡылдай. Уның тырнаҡтары ҡоростай үткер, күҙҙәре ут кеүек янып тора. 
Бесәйем иркә һәм хәйләкәр. Ул иркәләнеп мырылдай, күҙҙәрен йома, ҡойроғон болғай, һыртын көмрәйтә. 
Көндөҙ бесәйем ҡояшта ҡыҙына, туйғансы йоҡлай, ә кисен һунарға сыға. Ул төн буйына сысҡандар ҡарауыллай.
Эш.
1. Е хәрефе булған һүҙҙәрҙе ижеккә бүлеп яҙ.
1. Һуңғы һөйләмдең баш  киҫәктәрен билдәлә.
1. Бесәйҙен тасуирлаған өс һүҙҙе яҙ.
Һүҙлек диктанты
Ямғыр, күңелле, Ҡариҙел, борон-борон, аҡҡош, йомшаҡ, йөҙөк, юлаҡлы, гөлйемеш, йүкә, өсмөйөш, элек, егәрле, дәфтәр, мкәтәп.
Күсереп яҙыу.
Ирәмәл.
Ирәмәл Көнъяҡ Уралдың иң бейек тауы һанала. Уның ике осло түбәһе алыҫтан ук күренә. Улар бергә ҡушылып эйәргә оҡшап тора. Ирәмәл ҡалын урман менән ҡапланған. Урманында төрлө йәнлектәр йәшәй. Унда һоро айыу ҙа йыш осрай. Йәмле Ағиҙел ошо тау итәгенән башлана ла инде. (43 һүҙ.)
Эш.
 1. Бирелгән һүҙҙәрҙе күсереп ал. Нәҙек һуҙынҡыларзын, аҫтына бер, ҡалындарына ике һыҙыҡ һыҙ.
олатай, өләсәй, атай, әсәй, ағай, апай, ҡусты, һеңле, еңгә, езнә, ейән, ейәнсәр. 
2. Ярзамсы һүзҙәрзең аҫтына һыз.

